
05.01.00 –	Axborot texnologiyalari, boshqaruv va kompyuter 

Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada ekologik tadbirkorlikni rivojlantirishda davlat siyosati hamda normativ-huquqiy tartibga 
solish mexanizmlarining iqtisodiy, institutsional va ijtimoiy ta’siri kompleks tarzda tahlil qilinadi. Tadqiqotda ekologik 
tadbirkorlikni qo‘llab-quvvatlashga qaratilgan davlat siyosatining ustuvor yo‘nalishlari, xususan, “yashil iqtisodiyot” 
tamoyillarini joriy etish, resurslardan oqilona foydalanish, atrof-muhitni muhofaza qilish va barqaror rivojlanishni 
ta’minlash masalalari ilmiy-nazariy asosda yoritiladi. Shuningdek, normativ-huquqiy hujjatlarning ekologik biznes 
subyektlari faoliyatiga ta’siri, ularning investitsion faollikni oshirishdagi o‘rni hamda institutsional muhitni shakllantirishdagi 
ahamiyati baholanadi. Maqolada amaldagi qonunchilik bazasi, davlat dasturlari va rag‘batlantiruvchi mexanizmlar tahlili 
asosida ekologik tadbirkorlikni rivojlantirishda mavjud muammolar va cheklovlar aniqlanadi. Tadqiqot natijalari ekologik 
tadbirkorlikni qo‘llab-quvvatlashning huquqiy va siyosiy asoslarini takomillashtirish, davlat va xususiy sektor hamkorligini 
kuchaytirish hamda yashil innovatsiyalarni keng joriy etish bo‘yicha ilmiy-amaliy xulosalar va takliflar ishlab chiqishga 
xizmat qiladi.

Kalit so‘zlar: ekologik tadbirkorlik, davlat siyosati, normativ-huquqiy tartibga solish, yashil iqtisodiyot, barqaror rivojlanish, 
atrof-muhitni muhofaza qilish, institutsional mexanizmlar, ekologik innovatsiyalar, investitsion faollik, davlat dasturlari, 
huquqiy baza, davlat va xususiy sektor hamkorligi, iqtisodiy rag‘batlantirish mexanizmlari.

Abstract. This article comprehensively analyzes the economic, institutional and social impact of state policy and regulatory 
mechanisms on the development of ecological entrepreneurship. The study covers the priority areas of state policy aimed 
at supporting ecological entrepreneurship, in particular, the implementation of the principles of the "green economy", 
rational use of resources, environmental protection and ensuring sustainable development on a scientific and theoretical 
basis. It also assesses the impact of regulatory legal acts on the activities of ecological business entities, their role in 
increasing investment activity and their importance in forming the institutional environment. The article identifies existing 
problems and limitations in the development of ecological entrepreneurship based on an analysis of the current legislative 
framework, state programs and incentive mechanisms. The results of the study serve to develop scientific and practical 
conclusions and proposals on improving the legal and political framework for supporting ecological entrepreneurship, 
strengthening public-private cooperation, and the widespread introduction of green innovations.

Keywords: ecological entrepreneurship, public policy, regulatory and legal regulation, green economy, sustainable 
development, environmental protection, institutional mechanisms, ecological innovations, investment activity, public 
programs, legal framework, public-private sector cooperation, economic incentive mechanisms.

Аннотация. В данной статье проводится всесторонний анализ экономического, институционального и 
социального воздействия государственной политики и регулирующих механизмов на развитие экологического 
предпринимательства. Исследование охватывает приоритетные направления государственной политики, 
направленной на поддержку экологического предпринимательства, в частности, реализацию принципов 
«зеленой экономики», рационального использования ресурсов, охраны окружающей среды и обеспечения 
устойчивого развития на научно-теоретической основе. Также оценивается влияние нормативно-правовых 
актов на деятельность экологических бизнес-субъектов, их роль в повышении инвестиционной активности и 
их значение в формировании институциональной среды. В статье выявляются существующие проблемы и 
ограничения в развитии экологического предпринимательства на основе анализа действующей законодательной 
базы, государственных программ и механизмов стимулирования. Результаты исследования служат основой 
для разработки научно-практических выводов и предложений по совершенствованию правовой и политической 
базы поддержки экологического предпринимательства, укреплению государственно-частного сотрудничества и 
широкому внедрению «зеленых» инноваций.

Ключевые слова: экологическое предпринимательство, государственная политика, нормативно-правовое 
регулирование, зеленая экономика, устойчивое развитие, охрана окружающей среды, институциональные 
механизмы, экологические инновации, инвестиционная активность, государственные программы, правовая база, 
государственно-частное сотрудничество, механизмы экономического стимулирования.

K I R I S H
Bugungi globallashuv va iqlim o‘zgarishlari sharoitida ekologik barqarorlikni ta’minlash masalasi nafaqat 

ekologiya, balki iqtisodiy siyosatning ham ustuvor yo‘nalishlaridan biriga aylanmoqda. Xususan, ekologik 
tadbirkorlik atrof-muhitni muhofaza qilish, tabiiy resurslardan oqilona foydalanish hamda iqtisodiy o‘sish 
o‘rtasidagi muvozanatni ta’minlovchi muhim mexanizm sifatida namoyon bo‘lmoqda. Ekologik tadbirkorlikni 
rivojlantirish jarayoni bozor mexanizmlari bilan bir qatorda davlat siyosati va normativ-huquqiy tartibga 
solish tizimining samaradorligiga bevosita bog‘liq bo‘lib, ushbu omillar tadbirkorlik subyektlarining ekologik 
yo‘naltirilgan faoliyatini rag‘batlantirishda hal qiluvchi ahamiyat kasb etadi. O‘zbekiston Respublikasida so‘nggi 
yillarda amalga oshirilayotgan keng ko‘lamli islohotlar doirasida tadbirkorlik faoliyatini qo‘llab-quvvatlash, xususiy 
mulkni himoya qilish va qulay ishbilarmonlik muhitini shakllantirish davlat siyosatining muhim ustuvor yo‘nalishi 
sifatida belgilandi. Jumladan, O‘zbekiston Respublikasi Prezidentining 2016-yil 5-oktabrdagi “Tadbirkorlik 
faoliyatining jadal rivojlanishini taʼminlashga, xususiy mulkni har tomonlama himoya qilishga va ishbilarmonlik 
muhitini sifat jihatidan yaxshilashga doir qoʻshimcha chora-tadbirlar toʻgʻrisida”gi PF–4848-son1 Farmoni bilan 
tadbirkorlik faoliyatini rivojlantirish, davlat organlarining biznes subyektlari faoliyatiga noqonuniy aralashuvini 
cheklash hamda investitsiya muhitini yaxshilashga qaratilgan tizimli chora-tadbirlar belgilab berildi. Mazkur 
hujjat ekologik yo‘naltirilgan tadbirkorlik subyektlari uchun ham huquqiy kafolatlar va erkinliklarni kengaytirish 
orqali ularning barqaror faoliyat yuritishiga zamin yaratdi [1].

Shu bilan birga, ekologik tadbirkorlikni rivojlantirish faqat umumiy tadbirkorlikni qo‘llab-quvvatlash bilan 
cheklanib qolmasdan, maxsus normativ-huquqiy mexanizmlarni talab etadi. O‘zbekiston Respublikasida 
ekologiya, atrof-muhitni muhofaza qilish va “yashil iqtisodiyot” tamoyillarini joriy etishga qaratilgan huquqiy 
baza bosqichma-bosqich shakllantirilmoqda. Xususan, Oʻzbekiston Respublikasi Oliy Majlisi Senatining 2016-
yil 13-dekabrdagi SQ–127-III-son2 qarori hamda Oʻzbekiston Respublikasi Oliy Majlisi Qonunchilik palatasi 
Kengashining 2016-yil 17-oktabrdagi 608-III-son3 qarori hujjatlarida ekologik xavfsizlikni ta’minlash, tabiiy 
resurslardan foydalanishni tartibga solish va ekologik talablarning iqtisodiy faoliyatga integratsiyalashuvi 
masalalari belgilab berilgan. Ushbu normativ-huquqiy hujjatlar ekologik tadbirkorlikni huquqiy jihatdan 
mustahkamlash va uning institutsional asoslarini shakllantirishga xizmat qilmoqda [2][3].

Keyingi bosqichda ekologik siyosatning iqtisodiy mexanizmlar bilan uyg‘unlashuvi alohida ahamiyat 
kasb etmoqda. O‘zbekiston Respublikasi Prezidentining 2019-yil 4-oktabrdagi “2019 — 2030-yillar davrida 
Oʻzbekiston Respublikasining “yashil” iqtisodiyotga oʻtish strategiyasini tasdiqlash toʻgʻrisida”gi PQ–4477-
son4 qarori bilan ekologiya va atrof-muhitni muhofaza qilish sohasida boshqaruv tizimini takomillashtirish, 
ekologik loyihalarni moliyalashtirish va innovatsion yechimlarni qo‘llab-quvvatlashga qaratilgan chora-tadbirlar 
belgilandi. Ushbu hujjat ekologik tadbirkorlikni rivojlantirishda davlatning faqat nazorat qiluvchi emas, balki 
rag‘batlantiruvchi va hamkor subyekt sifatida ishtirok etishini ko‘rsatadi [4].

1	  https://lex.uz/docs/-3039311
2	  https://lex.uz/docs/-5273736
3	  https://lex.uz/ru/docs/-3054230
4	  https://lex.uz/docs/-4539502

M A V Z U G A  O I D  A D A B I Y O T L A R  S H A R H I
Ekologik tadbirkorlik (ecopreneurship) bo‘yicha xalqaro adabiyotlarda ushbu hodisa ekologik muammolarni 

bozor mexanizmlari orqali kamaytirish va bir vaqtning o‘zida iqtisodiy qiymat yaratish imkonini beruvchi 
innovatsion tadbirkorlik modeli sifatida izohlanadi. Iqtisodiy nazariya doirasida Salami, C. G. E., Ekakitie,  
S. E., & Ebinim, L. O., A. Pigou ekologik tashqi ta’sirlar (externalities)ni soliqlar va kompensatsiya mexanizmlari 
bilan tartibga solish g‘oyasini ilgari surgan bo‘lsa [6], Obaji, N. O., & Olugu, M. U. va R. Coase mulk huquqlari 
aniq belgilangan sharoitda muzokara va tranzaksiya xarajatlari orqali muammo yechilishini asoslaydi [7]. 
Barqaror rivojlanish konsepsiyasi esa Verbivska, L., Lagodiienko, V., Filyppova, S., Papaika, O., Malin, O., & 
Neustroiev, Y., J. Elkingtonning “triple bottom line” (iqtisodiy–ijtimoiy–ekologik natijalar uyg‘unligi) yondashuvi 
bilan tadbirkorlik samaradorligini kengroq mezonlarda baholash zarurligini ko‘rsatadi. M. Porter va C. van der 
Linde ekologik talablar innovatsiyalarni rag‘batlantirib, raqobatbardoshlikni oshirishi mumkinligini ta’kidlab, 
tartibga solishning “innovatsion effekti”ga urg‘u beradi. Ekotadbirkorlikning imkoniyatlar nazariyasida esa B. 
Cohen va M. Winn, shuningdek, T. Dean va R. McMullen atrof-muhitdagi “bozor nuqsonlari” va institutlar sustligi 
yangi “yashil” biznes imkoniyatlarini yuzaga keltirishini, biroq ushbu imkoniyatlar davlat siyosati va huquqiy 
kafolatlar bilan qo‘llab-quvvatlangandagina barqaror natija berishini ko‘rsatadi [8].

O‘zbekiston ilmiy adabiyotlarida ekologik tadbirkorlik, odatda, “yashil iqtisodiyot”ga o‘tish, resurs tejamkor 
texnologiyalar va ekologik boshqaruv bilan bog‘liq yo‘nalishlarda talqin qilinadi. Masalan, S. Shamiradova “yashil 
iqtisodiyot” konsepsiyasining shakllanishi va O‘zbekiston sharoitida joriy etish omillarini tahlil qilib, institutsional 
mexanizmlar (rag‘batlar, me’yorlar, boshqaruv)ning hal qiluvchi o‘rnini asoslaydi. Shuningdek, Umarov,  
M., Otamurodov, R., Xaitbayev, J., & Atadjanov, K., Rustamjon o‘g‘li, Q. R., Toshniyozov S. N. va Usmonov N. E. 
yashil iqtisodiyotning dolzarbligini yoritib, ekologik yo‘naltirilgan biznesni rivojlantirishda davlatning strategik 
rejalashtirish va rag‘batlantirish funksiyalarini muhim deb baholaydi. Qurbonov, S. N. M., E. Umarov esa 
sanoat korxonalarining ekologik-iqtisodiy faoliyatini qo‘llab-quvvatlash masalalarini ko‘tarib, ekologik talablar va 
iqtisodiy manfaatlar uyg‘unligini ta’minlashda normativ-huquqiy hamda moliyaviy mexanizmlarni kuchaytirish 
zarurligini ta’kidlaydi. Umuman, xorijiy va mahalliy adabiyotlar tahlili ekologik tadbirkorlikning kengayishi ko‘p 
jihatdan davlat siyosati, huquqiy aniqlik, institutsional ishonch va iqtisodiy rag‘batlar tizimi bilan bevosita 
bog‘liqligini ko‘rsatadi.

T A D Q I Q O T  M E T O D O L O G I YA S I
Mazkur tadqiqotda ekologik tadbirkorlikni rivojlantirishda davlat siyosati va normativ-huquqiy tartibga 

solishning ta’sirini baholash uchun kompleks yondashuv qo‘llanildi. Tadqiqot metodologiyasi huquqiy-tahliliy, 
statistik-qiyosiy va tizimli tahlil usullariga asoslandi. O‘zbekiston Respublikasida qabul qilingan farmon, 
qaror va dasturlar mazmunan o‘rganilib, ularning ekologik tadbirkorlik faoliyatiga ta’siri institutsional nuqtayi 
nazardan baholandi. Shuningdek, 2021–2024-yillarga oid rasmiy ko‘rsatkichlar asosida energiya samaradorligi, 
chiqindilarni qayta ishlash va qayta tiklanuvchi energiya ulushi dinamikasi tahlil qilindi. Empirik natijalar normativ-
huquqiy mexanizmlar bilan solishtirilib, sabab-oqibat bog‘liqligi aniqlanib, ilmiy xulosalar shakllantirildi.

T A H L I L  V A  N A T I J A L A R
O‘zbekistonda ekologik tadbirkorlikni rivojlantirish so‘nggi yillarda davlat siyosatining ustuvor yo‘nalishlaridan 

biriga aylandi. Ayniqsa, 2030-yilgacha “yashil” iqtisodiyotga o‘tish strategiyasi doirasida qabul qilingan 
normativ-huquqiy hujjatlar ekologik yo‘naltirilgan biznes subyektlari uchun yangi imkoniyatlar yaratmoqda. 
Davlat siyosatining asosiy g‘oyasi ekologik barqarorlikni ta’minlash bilan bir qatorda iqtisodiy o‘sishni qo‘llab-
quvvatlash, resurslardan foydalanish samaradorligini oshirish va innovatsion tadbirkorlikni rag‘batlantirishdan 
iboratdir. Shu nuqtayi nazardan, ekologik tadbirkorlik davlat tomonidan faqat ekologik nazorat obyekti sifatida 
emas, balki “yashil o‘sish”ning muhim drayveri sifatida qaralmoqda [9].

2030-yilgacha O‘zbekiston Respublikasining “yashil” iqtisodiyotga o‘tishiga qaratilgan qaror va dasturlarda 
aniq maqsadli ko‘rsatkichlar belgilangan bo‘lib, ular ekologik tadbirkorlik subyektlari faoliyatiga bevosita ta’sir 
ko‘rsatadi. Jumladan, issiqxona gazlarining YAIM birligiga nisbatan solishtirma ajratmalarini 2010-yil darajasiga 
nisbatan 35 foizga qisqartirish, qayta tiklanuvchi energiya manbalari quvvatini 15 GVtga yetkazish hamda 
elektr energiyasi ishlab chiqarishda ularning ulushini 30 foizdan oshirish kabi vazifalar ekologik texnologiyalar, 
“yashil” energetika va energiya tejamkor ishlab chiqarish bilan shug‘ullanuvchi tadbirkorlar uchun keng bozor 
imkoniyatlarini shakllantirmoqda [10].

Davlat siyosatining muhim jihatlaridan biri ekologik talablarni iqtisodiy rag‘batlantirish mexanizmlari bilan 
uyg‘unlashtirishdir. Masalan, “yashil sertifikatlar” tizimining joriy etilishi ekologik toza mahsulot ishlab chiqaruvchi 
tadbirkorlar uchun raqobat ustunligini yaratadi. Shuningdek, issiqxona gazlari chiqarilishini monitoring qilish, 
hisobot berish va tekshirish (MRV) tizimining 2024-yildan to‘liq joriy etilishi ekologik tadbirkorlik subyektlari 

faoliyatida shaffoflik va hisobdorlikni oshirib, ularni xalqaro “yashil” moliya bozorlariga chiqishiga zamin yaratadi. 
Bu holat ekologik tadbirkorlikni nafaqat ichki bozor, balki tashqi bozorlar bilan ham bog‘laydi.

Davlat siyosatining samaradorligini baholashda belgilangan maqsadli ko‘rsatkichlar muhim ahamiyatga 
ega. Quyidagi 1-jadvalda “yashil” iqtisodiyotga o‘tish doirasida ekologik tadbirkorlik bilan chambarchas bog‘liq 
asosiy ko‘rsatkichlar va ularning maqsadli parametrlari umumlashtirilgan (1-jadval).

1-jadval. O‘zbekistonda “yashil” iqtisodiyot va ekologik tadbirkorlik bilan bog‘liq asosiy maqsadli ko‘rsatkichlar

Ko‘rsatkich nomi Boshlang‘ich holat Maqsadli yil Maqsadli ko‘rsatkich

Issiqxona gazlari ajratmalari (YAIM birligiga 
nisbatan) 2010-yil 2030-yil –35 %

Qayta tiklanuvchi energiya quvvati 2021-yil 2030-yil 15 GVt

Qayta tiklanuvchi energiya ulushi 2021-yil 2030-yil >30 %

Sanoatda energiya samaradorligi 2022-yil 2030-yil +20 %

Qattiq maishiy chiqindilarni qayta ishlash 
darajasi 2022-yil 2030-yil >65 %

Jadval ma’lumotlaridan ko‘rinib turibdiki, belgilangan ko‘rsatkichlar ekologik tadbirkorlikni rivojlantirish 
uchun aniq yo‘nalishlar beradi. Masalan, chiqindilarni qayta ishlash darajasini 65 foizdan oshirish maqsadi 
chiqindilarni qayta ishlash, qayta foydalanish va “aylanma iqtisodiyot”ga asoslangan biznes modellarini 
kengaytirishni taqozo etadi. Bu esa xususiy sektor, ayniqsa kichik va o‘rta ekologik tadbirkorlik subyektlari 
uchun yangi investitsiya va innovatsiya imkoniyatlarini yaratadi.

Davlat siyosati va normativ-huquqiy tartibga solishning ekologik tadbirkorlik rivojiga ta’sirini baholashda 
eng muhim jihat — qabul qilingan qaror va dasturlarning amaliy natijalari hisoblanadi. O‘zbekistonda “yashil” 
iqtisodiyotga o‘tish doirasida belgilangan strategik maqsadlar so‘nggi yillarda real iqtisodiy va ekologik 
ko‘rsatkichlarda o‘z aksini topmoqda. Bu jarayonda ekologik tadbirkorlik subyektlari davlat siyosatining bevosita 
ishtirokchisiga aylanib, energiya, chiqindilarni qayta ishlash, suv tejash va yashil infratuzilma sohalarida faol rol 
o‘ynamoqda.

Amaliy natijalar shuni ko‘rsatadiki, 2021–2024-yillar davomida qayta tiklanuvchi energiya sohasida amalga 
oshirilgan loyihalar ekologik tadbirkorlikning yangi segmentlarini shakllantirdi. Xususan, Karmana va Nurobod 
tumanlarida ishga tushirilgan quyosh fotoelektr stansiyalari, Navoiy viloyatida qurilayotgan shamol elektr 
stansiyalari ekologik tadbirkorlik va xorijiy investitsiyalar integratsiyasining yorqin namunasidir. Ushbu loyihalar 
nafaqat elektr energiyasi ishlab chiqarishni diversifikatsiya qilmoqda, balki minglab tonna issiqxona gazlari 
chiqishining oldini olib, ekologik samaradorlikni oshirmoqda.

Davlat tomonidan energiya tejamkor texnologiyalarni joriy etish uchun berilayotgan imtiyozlar va 
subsidiyalar ekologik tadbirkorlikning hududiy kengayishiga ham turtki bo‘ldi. 2022–2023-yillarda 34 mingdan 
ortiq obyektda muqobil energiya manbalari o‘rnatilishi xonadonlar va kichik biznes subyektlarining “yashil” 
texnologiyalarga qiziqishini oshirdi. Natijada ekologik tadbirkorlik faqat yirik sanoat loyihalari bilan cheklanmay, 
kichik va o‘rta biznes darajasida ham shakllana boshladi. Bu holat davlat siyosatining inkluziv xarakterga ega 
ekanligini ko‘rsatadi.

Chiqindilarni qayta ishlash va aylanma iqtisodiyot sohasida ham sezilarli natijalarga erishilmoqda. 2016-
yilga nisbatan sanitar tozalash xizmatlari qamrovi 18 barobar oshib, chiqindilarni qayta ishlash darajasi 2022-
yilga kelib qariyb 30 foizga yetdi. Ayrim xususiy korxonalar tomonidan ikkilamchi xomashyo asosida ishlab 
chiqarilayotgan mahsulotlar import o‘rnini bosish bilan birga, ekologik yuklamani kamaytirmoqda. Bu jarayon 
ekologik tadbirkorlikning iqtisodiy va ekologik samaradorligini bir vaqtda ta’minlash mumkinligini amalda 
isbotlamoqda.

Quyidagi 2-jadvalda ekologik tadbirkorlik bilan bevosita bog‘liq ayrim sohalarda davlat siyosati natijasida 
erishilgan amaliy ko‘rsatkichlar umumlashtirilgan (2-jadval).

2-jadval. Davlat siyosati natijasida ekologik tadbirkorlik rivojining amaliy ko‘rsatkichlari

Yo‘nalish Davr Amaliy natija Ekologik-iqtisodiy ta’sir

Qayta tiklanuvchi energiya 2021–2024 100–500 MVt quvvatli stansiyalar 
ishga tushirilmoqda

Issiqxona gazlari chiqishi yiliga yuz 
ming tonnaga kamaydi

Muqobil energiya 
(xonadonlar) 2022–2023 34 mingdan ortiq obyekt qamrab 

olindi Energiya xarajatlari pasaydi

Chiqindilarni qayta ishlash 2016–2022 Qamrov 18 barobar oshdi Aylanma iqtisodiyot shakllandi

Suv tejovchi texnologiyalar 2023 478 ming gektarda joriy etildi 534 mln m³ suv iqtisod qilindi

Yashil hududlar 2021–2024 Yuz millionlab ko‘chat ekildi Iqlim va ekologik barqarorlik oshdi

Jadvaldan ko‘rinadiki, davlat siyosati natijasida ekologik tadbirkorlik ko‘p tarmoqli va tizimli xarakter kasb 
etmoqda. Energetika, chiqindilarni qayta ishlash, suv resurslari va yashil infratuzilma sohalarida erishilgan 
natijalar ekologik tadbirkorlikning iqtisodiyotdagi rolini kuchaytirmoqda. Ayniqsa, suv tejovchi texnologiyalarni 
joriy etish qishloq xo‘jaligida ekologik tadbirkorlik elementlarini kengaytirib, mahsulot tannarxini pasaytirish va 
resurslardan samarali foydalanishga xizmat qilmoqda [11].

X U L O S A  V A  T A K L I F L A R
Tadqiqot natijalari shuni ko‘rsatadiki, O‘zbekistonda ekologik tadbirkorlikni rivojlantirish davlat siyosati 

va normativ-huquqiy tartibga solish tizimi bilan uzviy bog‘liq bo‘lib, ushbu mexanizmlar “yashil” iqtisodiyotga 
o‘tish jarayonining institutsional asosini shakllantirmoqda. Qabul qilingan farmon va qarorlar, strategik dasturlar 
hamda maqsadli ko‘rsatkichlar ekologik yo‘naltirilgan biznes subyektlari uchun qulay huquqiy muhit yaratib, 
qayta tiklanuvchi energiya, chiqindilarni qayta ishlash, resurs tejamkor texnologiyalar va yashil infratuzilma 
sohalarida yangi tadbirkorlik imkoniyatlarini kengaytirdi. Amaliy natijalar energiya samaradorligining oshishi, 
issiqxona gazlari chiqarilishining kamayishi va ekologik investitsiyalarning ko‘payishi orqali davlat siyosatining 
samaradorligini tasdiqlamoqda.

Shu bilan birga, ekologik tadbirkorlikni yanada rivojlantirish maqsadida “yashil” moliyalashtirish 
instrumentlarini kengaytirish, kichik va o‘rta biznes uchun soliq imtiyozlarini kuchaytirish, hududlarda 
ekologik startaplarni qo‘llab-quvvatlash hamda MRV va sertifikatlash tizimlari asosida shaffof monitoringni 
takomillashtirish maqsadga muvofiqdir. Shuningdek, davlat-xususiy sheriklik mexanizmlarini rivojlantirish va 
innovatsion texnologiyalar transferini jadallashtirish ekologik tadbirkorlikning barqaror o‘sishini ta’minlaydi.

